
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
সোক্রেটস [১ম ভাগ
প্রকারের কবিতা রচনা করিতেন ; কেহ কেহ বলেন, সোক্রোটসের সাহচৰ্য্য লাভ করিবার পরে তিনি সেগুলি অগ্নিসাৎ করিয়া ফেলেন । প্লেটাের কবিতাসমূহের মাত্র কয়েক ছত্র বর্তমান আছে; যাহা আছে, তাহা অতি মনোহর ; এবং তিনি যে অনুপম কল্পনার অধিকারী স্বভাবকবি ছিলেন, তাহার প্রবন্ধাবলিই তাহার জাজ্জ্বল্যমান প্ৰমাণ ।
প্লেটাে প্ৰায় বিশ বৎসর বয়সে সোম্ৰাটীসের সহিত পরিচিত হন, এবং BBBB LDBBD DBDDLDD BDSS 0DiAiSBBLBH DBDSS DD S LLL DBDDBD SK তঁহার সহবাসে কালব্যাপন করেন। প্লেটোর এক চরিত্যাখ্যায়ক লিখিয়াছেন, সোক্রেটীস যে-দিন প্লেটোকে প্রথম দৰ্শন করেন, তৎপূর্ব রাজনীতে তিনি স্বপ্ন দেখিয়াছিলেন, যে এক রাজহংস আসিয়া তাহার বক্ষে উপবেশন করিয়াছে। সে যাহা হউক, প্লেটো উনবিংশ হইতে পঞ্চবিংশ বর্ষ পৰ্য্যন্ত ( ৪০৯-৪০৩ সন ) যে অনন্যকৰ্ম্ম হইয়া আপনাকে দর্শনের অনুশীলনেই নিয়োগ করিয়াছিলেন, তাহা নহে। এই ছয় বৎসব আথেন্সের এক বিষম অগ্নিপরীক্ষার কাল ; আপনার প্রথম খণ্ডে ( একাদশ অধ্যায়; দশম পরিচ্ছেদ, তৃতীয় কণ্ডিকা ) তাহার বিবরণ পাঠ করবেন। প্লেটাের ন্যায় সুস্থাকায় ও বলবান যুবক যে জন্মভূমির জীবনমরণের সন্ধিস্থলে নিরুপদ্রবে জ্ঞানচর্চায় নিমগ্ন থাকিতে অভিলাষী হইবেন, কিংবা অভিলাষী হইলেই যে তিনি সামরিক কৰ্ম্ম হইতে অব্যাহতি পাইবেন, তাহা বিশ্বাসযোগ্য নহে ; আধীনীয় বিধি অনুসারে তঁাহাকে নিশ্চয়ই স্বদেশরক্ষার জন্য পুরােরক্ষী বা সৈনিক রূপে বহুবিধ শ্রমসাধ্য কষ্টকর ব্যাপারে লিপ্ত হইতে হইয়াছিল। তৎপরে, প্লেটো নিজেই বলিয়াছেন ( ৭ম পত্র ), যে ধনী ও সন্ত্রান্ত বংশের অন্যান্য যুবকগণের ন্যায় তিনিও যৌবনকালে রাষ্ট্রনীতিক্ষেত্ৰে প্ৰবেশ করিতে উৎসুক হইয়াছিলেন । তাহার নিকট-আত্মীয় ক্রিটিয়াস ও খার্মিভীস নব প্রতিষ্ঠিত স্বল্পনায়কতন্ত্রের দুই প্ৰধান পুরুষ ছিলেন, সুতরাং রাষ্ট্ৰীয় কাৰ্য্যে যশঃ ও ক্ষমতা অর্জন করা প্লেটোর পক্ষে কঠিন হইত না। কিন্তু ক্রিটিয়াস-প্রমুখ ত্রিংশল্পায়কের নৃশংস অত্যাচার দর্শনে ব্যথিত ও বিক্ষুব্ধ হইয়া প্লেটাে স্বল্পনায়কতন্ত্রের প্রতি ৰীতশ্রদ্ধ হইলেন ; এবং ইহার পরে আথেন্সে যে গণতন্ত্র পুনরায় প্রতিষ্ঠিত

		 এই পাতা শেষ সম্পাদিত হয়েছে ০৮:৩৩টার সময়, ১৮ আগস্ট ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।



		গোপনীয়তার নীতি
	উইকিসংকলন বৃত্তান্ত
	দাবিত্যাগ
	আচরণবিধি
	উন্নয়নকারী
	পরিসংখ্যান
	কুকির বিবৃতি
	মোবাইল সংস্করণ



		[image: Wikimedia Foundation]
	[image: Powered by MediaWiki]





		

	
 

 

		
		

সীমিত বিষয়বস্তুর প্রস্থ সক্রিয় বা নিষ্ক্রিয় করুন







